ՀԻՄՆԱՎՈՐՈՒՄ
«Հողամաս ամրացնելու մասին» Հայաստանի Հանրապետության կառավարության որոշման ընդունման անհրաժեշտության մասին
ՀՀ Արագածոտնի մարզի դատախազության 11.04.2025թ. թիվ 58/983-25 գրությամբ ներկայացված տեղեկատվության համաձայն Հայաստանի Հանրապետության հակակոռուպցիոն դատարանի 2025 թվականի հունվարի 13-ի թիվ ՀԿԴ/0043/02/24 վճռի (այսուհետ՝ Վճիռ) հիմքով Հայաստանի Հանրապետությանն է փոխանցվել Հայաստանի Հանրապետության Արագածոտնի մարզ,  համայնք Աշտարակ, գյուղ Օրգով հասցեում գտնվող 4 հա հողամասը:
Վճռով հակակոռուպցիոն դատարանը բավարարել է ՀՀ Արագածոտնի մարզի դատախազության հայցն ընդդեմ ՀՀ Արագածոտնի մարզի Աշտարակ համայնքի ղեկավար Թ. Շահվերդյանի, երրորդ անձինք՝ Ռուստամ Թաթուլի Հովհաննիսյանի, Ասպրամ Արայիկի Հովհաննիսյանի՝ աճուրդն անվավեր ճանաչելու և անվավերության հետևանքները կիրառելու պահանջների մասին: Վճռի հիման վրա 2025 թվականի մարտի 14-ին գրանցվել է Հայաստանի Հանրապետության սեփականության իրավունքը Հայաստանի Հանրապետության Արագածոտնի մարզի Օրգով համայնքի հատուկ պահպանվող տարածքների նպատակային նշանակության 02-114-0118-0002 կադաստրային ծածկագրով 4 հա մակերեսով հողամասի նկատմամբ սեփականության վկայական N 14032025-02-0049:
Միաժամանակ առաջարկվել է քննարկել հողամասը ՀՀ տարածքային կառավարման և ենթակառուցվածքների նախարարության պետական գույքի կառավարման կոմիտեին (այսուհետ՝ կոմիտե) ամրացնելու հարցը։
[bookmark: _GoBack]Ելնելով վերոգրյալից և հաշվի առնելով, որ վճռի հիմքով Հայաստանի Հանրապետության անվամբ պետական գրանցում ստացած Օրգով գյուղում գտնվող 02-114-0118-0002 կադաստրային ծածկագրով 4 հա հողամասի նպատակային նշանակությունը հանդիսանում է հատուկ պահպանվող տարածքների, իսկ գործառնական նշանակությունը՝ Պատմական և մշակութային, որը համաձայն ՀՀ հողային օրենսգրքի 60-րդ հոդվածի հանդիսանում է քաղաքացիներին և իրավաբանական անձանց սեփականության իրավունքով չփոխանցվող հողամաս, միաժամանակ առաջնորդվելով «Պետական գույքի կառավարման մասին» ՀՀ օրենքի 1-ին հոդվածի 2-րդ կետով, համաձայն որի Կոմիտեի գործողությունը չի տարածվում նշված հողամասերի վրա, հետևաբար՝ ներկայացված նախագծով առաջարկվում է հողամասն ամրացնել ՀՀ կրթության, գիտության, մշակույթի և սպորտի նախարարությանը։
«Հողամաս ամրացնելու մասին» Հայաստանի Հանրապետության կառավարության որոշման նախագծի ընդունման դեպքում պետական բյուջեում եկամուտների ավելացում կամ նվազում չի նախատեսվում: 
«Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ». Որոշման նախագիծը բխում է Կառավարության 2021-2026թթ. ծրագրի 6.7 կետով սահմանված Պետական գույքի արդյունավետ կառավարման դրույթներից. մասնավորապես՝ սահմանվելու է պետության գործառույթների իրականացման համար անհրաժեշտ օտարման ոչ ենթակա անշարժ գույքի կազմը և նախընտրելի կառուցվածքը։  

